
Хаклӑ Николай пичче! 
Типӗтнӗ панулми пирки чылай хушӑ пӗлтерейменшӗн ка-

ҫарсам мана. Вёсене ку тарана ҫитсе те илеймерӗм-ха. Мӗншӗн 
тесен ҫав вӑхӑтра ыраш ҫӑкри пёр кёрепенкке чухлё те 
пулмарӗ манӑн. Ҫапла хӗл каҫипех пурӑнкаларӑм. Эпӗ пур-
пӗрех ӗненӗве ҫухатмарӑм /сурӑха та пулин/, тырӑ тупса 
илме ниепле те май килмерё, эпир ытларах ҫӗр улми тата 
симӗс сӗлӗ ҫисе пурӑнтӑмӑр. 

Хальхи вӑхӑтра ҫӑкӑрлӑ пултӑм та, ҫу уйӑхён 2-мӗшӗнче 
Буров патне кайса килтём. Панулми тёрёс-тёкелех. Буров 

нумайччен кӗтни, панулмине вӑхӑтра татса пуҫтарманни ҫин-
чен пӗлтерчӗ. Икӗ пӑт чухлӗ юлнӑ, тет вӑл. Ахӑртнех, ун 
чухлё те ҫук пуле. Ҫавӑнпа халё мён тумаллине пёлместёп. 

Ҫӑкӑр хаклӑ. Панулми ытлашши хаклах мар. Воротынец 
пасарёнче нумай сутаҫҫӗ, тырӑран та йӳнӗрех. Валерьян Яс-
нитский телеграмма ячё. Тен, каялла килмест пуле. 

Сире хӑвӑра кӗтетпӗр. Сывӑ пулӑр. Александра Владими-
ровнана пысӑк салам. Ырӑ-сывӑ юлатпӑр. 

Сире юратакан Кириллова. 
Ҫу уйӑхён 2-мӗшӗ. 

Н.В.НИКОЛЬСКИЙ 
Н.И.Ашмарин ӗҫӗсем пирки 

Н.И.Ашмарин ҫак тёпчев ёҫёсене ҫырнӑ: 
1. Чӑваш чӗлхине тӗпчемелли материалсем. Пӗрремӗш пайӗ: 

Сасӑсене вӗрентни /фонетика/. Иккӗмӗш пайӗ: Формӑсене 
вӗрентни /морфологи/. Хусан. 1898 ҫ. 

2. Чӑваш синтаксисне тӗпченин опычӗсем. 1 пай. Хусан. 
1903 ҫ. 

3. Пӑлхарсем тата чӑвашсем. 1900 ҫ. 
4. Чӑваш халӑх поэзийӗн очеркӗсем /Этнографи сборникӗ-

нче/. 
5. Чӑваш чӗлхин словаре. кӑларӑмсем. 
6. Чӑваш халӑх юррисен пуххи. 
Асӑннӑ хайлавсемсӗр пуҫне, Н.И.Ашмарин вак статьясемпе 

заметкӑсем сахал мар пичетленӗ. Вӗсенчен ытларахӑшӗ чӑ-
вашсен пурнӑҫӗ ҫинчен. Хӑйӗн пур ӗҫӗнче те Н.И.Ашмарин 
кивӗ материалсенче никӗсленине тёпе хурать. Вӑл хӑй тӗрлӗ 
кёпӗрнери чӑвашсем хушшинче халӑхӑн сӑмах вӗҫҫӗн ҫурекен 
хайлавӗсене пуҫтарнӑ. Тӗпчев меслечӗ, пӗтӗмӗшле илсен, хӑй-
не евӗрлӗ: Н.И.Ашмарин хӑйӗн ӗҫӗсенче теорирен тӗслӗхсем 
патне мар, тӗслӗхсенчен пӗтӗмлетӳ патне пырать. Ҫакна йӑл-
тах питё тӗплӗн ҫырса кӑтартать. Васкамасть Н.И.Ашмарин, 
ӑшталанмасть, анчах питё тӗплӗн шырать, сӑнать, хӑй сӑнани-
сене тӗрӗслесе тухать. Ҫаксене пула Н.И.Ашмарин ӗҫӗсем ӑс-

лӑлӑхпа туллин ҫыхӑнса тӑраҫҫӗ. Ҫакна Раҫҫейри Аслӑлӑх 
академийӗ, Парижри тата Будапештри Аслӑлӑх академийӗсем 
те йышӑнаҫҫӗ. Парижри Академи Н.И.Ашмарин словарьне питех 
те пысӑка хурса хаклать, автора ӑслӑлӑх шыравӗсене малалла 
туса пыма ырӑ сунать. 

Ҫулерех асӑннӑ ӗҫсене Н.И.Ашмарин хӑй шучӗпе ӗҫлесе, 
пурнӑҫӗн ҫав тери йывӑр условийӗсенче ҫырса хатӗрленӗ. 
Автора никам та, нимӗнле пулӑшу та паман, хавхалантарман. 
Ҫав вӑхӑтрах ытти ӑсчахсем унашкал ёҫсемшӗн сахал мар 
преми илнӗ. Н.И.Ашмарина вара, хавхалантарас вырӑнне, пӗр 
вӑхӑтра /1910 ҫ./ чутах хӑйӗн пысӑках мар хӗсмет ӗҫӗнчен 
кӑларса яман. Ҫапла тӳленӗ ӑна. Камшӑн пирӗн интерессем 
хаклӑ, вёсен Н.И.Ашмаринӑн ӑслӑлӑхри тава тивӗҫлӗ ӗҫӗсемшӗн 
халё те пулин хавхалантармалли май тупмалла. Нихҫан та 
тӑваймасан, халӗ туни лайӑхрах! 

Хӑйӗн ӗҫӗсемшӗн преми пани Н.И.Ашмарин хӑйӗн йышлӑ 
ҫемйине усрас тӗлӗшпе кӑштах пулӑшӗччӗ, чӑваш чӗлхине 
тарӑнрах тӗпчес ӗҫе малалла туса пыма вӑй хушӗччё. 

1919 ҫул, ака уйӑхӗн 11-мӗшё. 

Аваллӑх куҫ умне тухать 
М.Ф.Юрьев. "Пулхӑр патшалӑхён юлашки кунӗсем". Шупаш­

кар. 1925 ҫ. 
Ҫак кӗнекен авторе XIII ӗмӗр тӗлнелли летопиҫ, археологи 

материалӗсене лайӑх, тӗплӗ пӑхса тухнӑ. Истори ҫулне, пур-
не пӗрле илсен, тӗрӗс тунӑ. Ҫыннисем те, ӗҫӗсем те XIII 
ӗмӗр йӗрӗнче ҫителӗклӗ таран тӗрӗс курӑнаҫҫӗ. Чӗрӗ, ҫирӗп 
характерлӑ, тӗнче ҫине пӗр тӗслӗ пӑхакан ҫынсем сисӗнеҫҫӗ. 
Вуланӑ чухне пулхӑр-чӑвашсем ытти халӑхсемпе вӑйлӑ культу-
рӑллӑ ҫынсен чӗлхипе калаҫнӑ, ирӗклӗ халӑх пулнӑ ӗмӗрсенче 
пурӑнса курнӑ пекех туйӑнать. Тепёр енчен, ун чухне те чӑ-
вашсем хушшинче хӑйсене анчах юратакан, хӑйсен интересӗ-
семшӗн ҫеҫ тӑрӑшакан ҫынсем пулнӑ. ч 

Историллӗ синкерлӗх тӗнчене тухни чӑваш халӑхӗшӗн халь 
ытла та питё вӑхӑтлӑ. Ҫак кӗнеке тухнине эпё хам, вӑл чӑваш 
халахӗн ӑс-хакӑлӗ пуррине, чӑваш халӑхӗ лайӑх вулама кӑ-
мӑплӑ, чӗрене тивекен япала тума пултарнине тата тепӗр хут 
кӑтартнӑшӑн саламлатӑп. 

Авторӑн писатель-беллетрист таланчӗ, историлле пьесӑсем-

пе интересленни пурах. Ҫавӑнпа та автора малалла та ӗҫлеме, 
хӑйӗн пултарулӑхне вӑйлатма сӗнме юрать. Унӑн талантне кӗтекен 
ҫутешсем нумай, акӑ вӗсем: X ӗмӗр, Асмас самани, XIII-XV 
ӗмӗрсенчи пулхӑр кнеҫӗсем Ылтӑн урта ханӗсен вассалӗ пек 
тӑни, XVII тата XVIII ӗмӗрсем - чӑваш халӑхӗ ирӗке тухасшӑн 
кӗрешни /Ҫтенкка Разин, Пугачев/, чӑвашсем тёрлё хисеплӗ 
учрежденисенче ӗҫлесе тертленни. 

Малтанхи ӗҫре йӑнӑшсем пулаҫҫех. Ҫапла ку кӗнекере те 
ҫитменлӗхсем пур. Авторӑн вырӑссем 1229 ҫулта чей ӗҫеҫҫӗ, 
тӗрӗссипе, вӗсем ун чухне чей ҫинчен и)|тмен те; чӑвашсен 
салтаксем пур, ку та пулман: ун чухне чӑвашсен cap пулнӑ, 
салтак тенё сӑмах XVIII ӗмӗр пуҫламӑшӗнче анчах тухать. 

XIII ӗмӗрти чӑвашсем, чӑвашла калаҫнӑ чухне, тӑрсан-тӑр-
сан, сӑмахсене вырӑсларах калаҫҫӗ: мӗн пулчӗ санпа, теҫҫӗ, 
мён пулчё сана, тес вырӑнне. 

Кун пек ҫитменлӗхсене пурне те, кӗнекене тепёр хут кӑлар-
нӑ чухне, ҫӑмӑлах турлетме пулать. 

Н.НИКОЛЬСКИЙ. 


